Հուլիսի ֆլեշմոբի խնդիրների լուծումներ
Երկրորդ մակարդակ

1. Գտե'ք այն ամենափոքր թիվը, որը երկուսի, երեքի, չորսի բաժանելիս ստացվում է 1 մնացորդ, իսկ 5-ի բաժանվում է առանց մնացորդի:

Հերթով քննարկենք խնդրի պայմանները։ 

Թիվը  բաժանվում է 5-ի, այսինքն այն 5-ին պատիկ թիվ է․ դրանք բոլոր այն թվերն են, որոնք վերջանում են 0-ով կամ 5-ով (ունեն 5n տեսքը)։ 

Որոնելի թիվը երկուսի, երեքի, չորսի բաժանելիս ստացվում է 1 մնացորդ։ Այսինքն, որոնելի թվից մեկ միավոր հանենք ստացված թիվը կբաժանվի 2-ի; 3-ի; 4-ի (5n-1 թիվը 2-ի, 3-ի, 4-ի ընդհանոր բազմապատիկն է)։ Այդպիսիք են՝ 12; 24; 36; 48; …  (12n տեսքի) թվերը: Վերջիներին ավելացնենք 1 և ստուգենք դրանցից որն ամեափոքր թիվն է բաժանվում 5-ի:
Ամենափոքր թիվը, որը բավարարում է խնդրի պայմաններին 25-ն է։

Լուսինե Ներսեսյան

Պատասխան` 25: 

2. Շոկոլադե սալիկը, տե՛ս նկարը, բաղկացած է երկու տարբեր գույնի շոկոլադներից, որոնցից յուրաքանյուրը 12 կտոր է: Տիգրանը ուզում է կտրել 2x2 սալիկ այնպես, որում երկու գույնի շոկոլադե կտորների քանակները լինեն իրար հավասար: Քանի՞ հնարավոր տարբերակ կա:

Եթե Տիգրանը սկսի կտրել վերևի մասից՝ վերցնելով ուղղահայաց 2 կտոր,ապա կունենա 5 հնարավոր եղանակ։ Նույն ձևով, եթե կտրի ներքևից, ապա նորից կունենա 5 հնարավոր կտոր։ Մեջտեղից կտրելու դեպքում կունենա 2 տարբերակ։ Այդպիսի հնարավոր տարբերակների ընդհանուր թիվը կլինի 12-ը։

Մենուա Հարությունյան

Պատասխան` 12:
3. Շախմատի մրցաշարին մասնակցեց 7 մարդ: Մասնակիցներից յուրաքանչյուրը մնացածների հետ խաղաց մեկական պարտիա: Ընդամենը քանի՞ պարտիա անցկացվեց:

Քանի որ յուրաքանչյոուր խաղացող մյուսների հետ 1-ական պարտիա է խաղում, ապա կստացվի, որ առաջին խաղացողը խաղացել է 6 պարտիա, երկրորդը՝ 5 պարտիա (չհաշված առաջինի հետ խաղը) և այդպես շարունակ ամեն հաջորդը կխաղա 1 պարտիայով պակաս. 4, 3, 2 և 1 պարտիա: Վերջին խաղացողի պարտիաները արդեն իսկ ներառված են մյուսների պարտիաների մեջ: Այսպիսով ստացվում է, որ ընդամենը խաղացվել է 6+5+4+3+2+1=21 պարտիա:

Ելենա Օհանյան

Խնդիրը լուծենք պատկերելու միջոցով՝

Նկարում թվերով համարակալված են 7 շախմատիստները, ինչպես տեսնում ենք, 1-ին շախմատիստի անցկացրած խաղերը գծված են դարչնագույնով ու թվով 6-ն են: Նայենք 2-րդ շախմատիստի անցացրած խաղերը, էլի 6-ն են, բայց 1-ին շախմատիստի հետ անցկացրած խաղը արդեն հաշված ունենք: դրա համար նկարում կանաչով չի նշվել, ստացվեց 5 խաղ: Այսպես շարունակելով, խաղերի քանակը կլինի՝ 6+5+4+3+2+1=21 խաղ

Արշակ Մարտիրոսյան

Պատասխան` 21: 

4. Հաշվի՛ր 98 - 97 + 96 - 95 +... + 2 - 1 արտահայտության արժեքը:
Սովորողները կնկատեն  հետևյալ օրինաչափությունը՝

 98-97=1,

 96-95=1,

….․․․․․․․․․
2-1=1
98։2=49  (թվազույգ)

Թվազույգերից յուրաքանչյուրի տարբերությունը 1 է։

Գրետա Բակունց

Որպեսզի արտահայտության արժքը հեշտ հաշվենք կտեղադրենք փակագծեր, որի արդյունքում արտահայտության արժեքի չի փոխվի:

(98 – 97) + (96 – 95) +... + (2 – 1)

Յուրաքանչյուր փակագծի ներսի գործողության արդյունքը 1 է, ուստի ստացվում է 98/2= 49 հատ 1 արժեք ունեցող փակագիծ

Սմբատ Պետրոսյան

Պատասխան`49: 

5. 10դմ երկարություն ունեցող բույսի ցողունով գետնից վերև է սողում թրթուրը: Ցերեկը նա բարձրանում է 3դմ, իսկ գիշերը իջնում է 2դմ: Քանի՞ օրում նա կհասնի բույսի ծայրին:

Հաշվի առնելով, որ 3դմ բարձրանալով և 2դմ իջնելով թրթուրը օրվա ընթացքում բարձրանում է 1դմ, կարող ենք ասել, որ 10դմ-ը կբարձրանա առնվազն 10 օրում։ Բայց նկատենք,  որ 8-րդ օրվա ցերեկը 7-րդ դմ-ից ևս 3դմ բարձրանալով, թրթուրը հասնում է ծայրին, ուստի պատասխանն է 8:

Հասմիկ Իսրայելյան

Եթե պատասխանը լինի 8, թրթուրը 8-րդ օրվա ցերեկը կհասնի բույսի ծայրին, իսկ գիշերը 2դմ կիջնի: Հավանաբար ավելի ճիշտ կլինի պատասխանել 7,5:

Պատասխան` 7,5: 

6. Ունենք 3 փակ կողպեք և 3 բանալի: Յուրաքանչյուր բանալի բացում է կողպեքներից միայն մեկը: Ամենաքիչը քանի՞ փորձ պետք է անել, որպեսզի հաստատ գտնենք յուրաքանչյուր կողպեքի բանալին:

Բանալիներին և կողպեքերին տանք անվանումներ․
Երեք բանալիներ՝ Ա, Բ, Գ

Երեք կողպեքներ՝ 1, 2, 3 

Առաջին փորձ։ Ա բանալիով փորձենք բացել 1-ին կոպեքը։ Ենթադրենք՝ Ա բանալին չի բացում 1-ին կողպեքը։ 

Եթե Ա բանալին չբացի աառաջին կողպեքը, ապա այն կարող է բացել 2-րդ կամ 3-րդ կողպեքներից որևէ մեկը։ 

Երկրորդ փորձ։ Բ բանալիով փորձենք բացել 1-ին կոպեքը։ Ենթադրենք՝ Բ բանալին չի բացում 1-ին կողպեքը։

Եթե Բ բանալին չբացի առաջին կողպեքը, ապա այն կարող է բացել 2-րդ կամ 3-րդ կողպեքներից մեկը։ Նկատենք, որ 1-ին կողպեքը կբացի Գ բանալին։ 

Երրորդ փորձ։ Բ բանալիով փորձենք բացել 2–րդ կողպեքը։ 

Եթե Բ բանալին բացի 2-րդ կողպեքը, ապա Ա բանալին կբացի 3-րդ կողպեքը։ Եթե Բ բանալին չբացի 2-րդ կողպեքը, ապա կբացի 3-րդ կողպեքը։ Ուստի Ա բանալին էլ կբացի 2-րդ կողպեքը։

Կարելի է խնդիրը շարունակել և տալ հետևյալ հարցադրումը՝ Եթե Ա բանալին բացեր 1-ին կողպեքը, ապա քա՞նի փորձի արդյունքում կբացվեր կողպեքը։ 

Անի Միրզոյան

Այս խնդիրը նույնպես նկարելու միջոցով լուծենք՝

Ենթադրենք, որ առաջին բանալին փորձարկել ենք ու 2 կողպեք սխալ ենք ընտրել,ապա միանշանակ երրորդ փորձից կարող ենք ասել, որ կողպեքը կբացվի, այսինքն 2 հատ փորձից առաջին կողպեքն ու իր բանալին կարող ենք համապատասխանեցնել ու առանձնացնել, երկրորդ բանալիի համար 2 կողպեք է մնացել, ենթադրենք առաջին փորձից սխալվել ենք, ապա երկրորդ փորձը միանշանակ համապատասխանելի է մեր բանալիին, այսինքն 1 փորձ ունեցանք այստեղ համոզվելու, իսկ երրորդ բանալիի համար կմնա իր կողպեքը, , ստացվեց առավելագույնը՝ 2+1=3 փորձ

Արշակ Մարտիրոսյան

Պատասխան`3: 

7. Արմինեն գումարեց ուղղանկյան երեք կողմերի երկարությունները և արդյունքում ստացավ 20սմ: Վարդանն էլ գումարեց այդ ուղղանկյան երեք կողմերի երկարությունները և արդյունքում ստացավ 22սմ (գործողություններ կատարելիս չեն սխալվել): Գտե՛ք այդ ուղղանկյան պարագիծը:

1-ին եղանակ․
Սովորողների հետ կվերհիշենք, թե ինչպես ենք հաշվում ուղղանկյան պարագիծը՝

ուղղանկյան պարագիծը նրա բոլոր կողմերի գումարն է՝                                                            2 լայնություն+2 երկարություն  կամ   երկարության ու լայնության գումարի կրկնապատիկը։

Քանի որ և՛ Արմենը, և՛ Վարդանը չեն սխալվել, ուստի  սովորողները կնկատեն, որ Արմենը 20 սմ ստացել է, երբ  գումարել է ուղղանկյան  երկու լայնությունը և մեկ երկարությունը, իսկ Վարդանը  22 սմ ստացել է, երբ  գումարել է ուղղանկյան                      մեկ լայնությունը և երկու  երկարությունը։  

Որից հետո սովորողները կնկատեն, որ 20+22=42 (սմ)-ը դա ուղղանկյան երկարության ու լայնության գումարի  եռապատիկն է, ուստի ուղղանկյան երկարության ու լայնության գումարը՝  42։3=14 (սմ) է, իսկ պարագիծը՝ 14·2=28(սմ):

2-րդ  եղանակ․
Սովորողների հետ կվերհիշենք, թե ինչպես ենք հաշվում ուղղանկյան պարագիծը՝

ուղղանկյան պարագիծը նրա բոլոր կողմերի գումարն է՝                                                            2 լայնություն+2 երկարություն  կամ   երկարության ու լայնության գումարի կրկնապատիկը։

Քանի որ և՛ Արմենը, և՛ Վարդանը չեն սխալվել, ուստի  սովորողները կնկատեն, որ Արմենը 20 սմ ստացել է, երբ  գումարել է ուղղանկյան  երկու լայնությունը և մեկ երկարությունը, իսկ Վարդանը  22 սմ ստացել է, երբ  գումարել է ուղղանկյան                      մեկ լայնությունը և երկու  երկարությունը։  

Ուստի   սովորողները կնկատեն, որ այդ ուղղանկյան   երկարությունը                      22-20=2(սմ)-ով մեծ է լայնությունից։

Քանի որ Արմենը 20 սմ ստացել է, երբ  գումարել է ուղղանկյան  երկու լայնությունը և մեկ երկարությունը, ուստի լայնությունը կլինի՝  (20-2):3=6 (սմ), իսկ երկարությունը՝ 6+2=8 (սմ): Ուղղանկյան պարագիծը՝  (8+6)·2=28(սմ):

Գրետա Բակունց
Եթե Արմինեն ու Վարդանը գումարել են ուղղանկյան երեք կողմ, ապա նրանցից մեկը գումարել է երկու լայնություն, մեկ երկարություն, իսկ մյուսը՝ երկու երկարություն և մեկ լայնություն, իսկ դա կորորշենք ստացված թվերից։ 20-ը՝ երկարության և լայնությունների գումարն է, իսկ 22-ը՝ լայնության և երկարությունների։ Եթե 22+20=42, ստացվածը իր մեջ պարունակում է երեք հատ լայնություն և երեք հատ երկարություն։ Ուրեմն ՝ 42։3=14

Այժմ՝ 20-14=6 լայնություն

          22-14=8  երկարություն

Պարագիծը կստացվի՝ 2*(6+8)=28

Զարինե Փանյան

Պատասխան` 28: 

8.  Եթե երկնիշ թվի թվանշանների միջև զրո ավելացնենք, ստացված եռանիշ թիվը 9 անգամ մեծ կլինի սկզբնական թվից: Գտե՛ք այդ երկնիշ թիվը:
Ըստ 9-ի բաժանման հայտանիշի՝ որոնելի թվի թվանշանների գումարը պետք է լինի 9-ի բաժանվող թիվ, այսինքն՝ և՛ երկնիշ, և՛ դրանից առաջացած եռանիշ թվերը 9-ի բազմապատիներ են, քանի որ 0-ն չի փոխում գումարի արժեքը։ Հաշվի առնելով վերոնշյալը՝ որոնում ենք երկնիշ թվերի հնարավոր տարբերակները․
18, 27, 36, 45, 54,63,72,81,90,99: 

Պարզվում է, որ որոնելի թիվը 45-ն է՝

Հասմիկ Իսրայելյան

Լուծման ամենապարզ ու ամենաերկար եղանակը․
Այս եղնակով կարող են լուծել խնդիրն անգամ ամենափոքրիները, ովքեր ճանաչում են թվերը՝ երկնիշ, եռանիշ; գիտեն բաժանել, բազմապատկել։
ա․ Կարելի է երկնիշ թվերի միջև տեղադրել 0, և ստացված  եռանիշ թիվը բաժանել սկզբնական երկնիշ թվի վրա, ստուգել արդյունքը 9 է, թե՝ ոչ։ 
բ․ Հերթով  երկնիշ թվեր բազմապատկել 9-ով, ապա համոզվել արդյոք ստացված թիվն ունի պահանջին բավարարող տեսքը։
Երկու դեպքում էլ համոզվել, որ գտնված թիվը միակն է, կամ գուցե կան նման այլ թվեր, գտնել նաև դրանք։ Այս դեպքում պատասխանը մեկն է՝ 45 (45*9=405):
Լուծման երկրորդ եղանակ

Փորձենք կատարել այլ դատողություններ։ Քանի որ երկնիշ թիվը 9-ով բազմապատկելիս ստացված եռանիշ թվի միավորը նույն թվանշանն է, ինչ երկնիշ թվինը, ապա կարող ենք պնդել, որ այն կա՛մ 0 է, կա՛մ 5։ Բացառենք այն դեպքը, երբ վերջին թվանշանը 0 է, քանի որ այդ դեպքում ստացված եռանիշ թիվը տասն անգամ մեծ կլինի երկնիշ թվից, մինչ դեռ մենք այն մեծացրել ենք 9 անգամ։ Եվ վերջապես, քանի որ 5*9=45, իսկ ստացված եռանիշ թվի տասնավորը պետք է լինի 0, ապա սկզբնական թիվը 9-ով բազմապատկելիս 10-4=6 թվանշանով պետք է ավարտվի, իսկ այդպիսի թվանշան միայն  4-ն է՝ 4*9=36: 
Այսպիսով, որոնելի երկնիշ թիվը 45-ն է՝ 45*9=405:
Լուծման երրորդ եղանակ

Նշանակենք [image: image8.png]


-ով երկնիշ թիվը, իսկ եռանիշ թիվը, որն առաջանում է՝ երկնիշ թվի թվանշանների միջև 0 գրելով՝ [image: image10.png]x0y



։ Կազմենք հավասարում՝ 

։

Արդյունքում, կունենանք՝

/  տասնավորը միավորի 0,8 մասն է կազմում։

Հավասարման վերջին պայմանին բավարարող միակ թվազույգը, որը կազմված է միայն թվանշաններից [image: image16.png]


 -ն է։

Այսպիսով, որոնելի երկնիշ թիվը կլինի 45-ը։

Լուսինե Ներսեսյան

Պատասխան`45: 

9. Պատկերը ներկիր այնպես, որ հարևան (ընդհանուր գիծ ունեցող) ցանկացած երկու մասեր լինեն տարբեր գույնի, տե՛ս նկարը: Ամենաքիչը քանի՞ գույն կարող ես օգտագործել:

Պատկերը համարակալենք, այնուհետև ներկենք։ Ներկում ենք այնպես, որ հարևան (ընդհանուր գիծ ունեցող) ցանկացած երկու մասեր լինեն տարբեր գույնի (տե՛ս նկարը)։ Սև գույնով կներկենք առաջին և չորրորդ համարներով մասերը։ Կարմիրով 2, 3, 9 համարներով մասերը, մանուշակագույնով ՝  7,  8,  դեղինով՝ 5, 6 

Պատկերը ներկելու համար կարող ենք օգտագործել ամենաքիչը 4 գույն։

Անի Միրզոյան
Մենուա Հարությունյան
Պատասխան` 4: 

10. 1մ երկարությամբ ժապավենի վրայով քայլում է մրջյունը: Նա քայլում է միայն կենտրոնով, ետ և կողք չի գնում: Մրջյունը սկսում է քայլել 2սմ նշված տեղից և հասնում է վերջնակետին 3 սմ նշված տեղում: Ինչքա՞ն ճանապարհ կանցնի մրջյունը:

Առաջին հերթին 1մ դարձնենք սանտիմետր, հավասար է 100 սմ-ի։ Քանի որ, մրջյունը 2սմ խորքից է սկսում շարժումը, ուրեմն այդ 100 սմ երկարությունից պիտի հանենք 2սմ՝ 100սմ-2սմ=98սմ։ Եթե նայենք մրջյունի հետագիծը ժապավենի վրայով , կնկատենք, որ վերջնակետին հասնելու համար ժապավենի հակառակ կողմից է մոտենում։ Այսինքն կանցնի այդ 98 սմ, և ավելացրած ևս 3սմ, քանի որ վերջնակետը 3սմ խորքում է գտնվում։ (Չնայած ես ի սկզբանե, կամ ուշադիր չէի եղել, կամ հաշվի չէի առել, որ ժապավենի ներքևի մասով է վերջնակետը, այդ պատճառվ կարծում էի, որ 98 պետք հանել 3սմ-ն։)

Զարինե Փանյան
Նկարից հետևում է, որ մրջյունը,բացի այն, որ անեցել է 1մ երկարությամբ ժապավենի վրայով, նա անցել է ևս մի փոքր տարածություն, որն ընկած է 2սմ և 3սմ գծանշված հատվածների միջև: Այդ տարածությունը հավասար է 3-2=1սմ: Ստացվում է, որ ընդհանուր առմամբ մրջյունն անցել է 1մ և 1սմ տարածություն կամ 101սմ տարածություն:

Ելենա Օհանյան

Պատասխան` 101սմ:
